
Annotatsiya: Yashil energiya mamlakatlar, shaharlar, kompaniyalar va fuqarolar 

tomonidan tanlanadi. Ushbu maqola orqali qayta tiklanadigan manbalar muqobil 

toifadan asosiylariga qanday o‘tayotgani, ular dunyoda qanday rivojlanayotgani va 

kelajakda ularni nima kutayotgani haqida fikr yuritamiz. 

 Kalit so’zlar: gidroenergetika, shamol energiyasi, quyosh energiyasi, geotermal 

energiya, biomassa va suv oqimi energiyasi, arra tegirmon, sellyuloza-qog‘oz, muqobil 

energiya. 

Kirish: Muqobil energiya manbalari nima? 

Muqobil energiya manbalari bu gidroenergetika, shamol energiyasi, quyosh 

energiyasi, geotermal energiya, biomassa va suv oqimi energiyasidan foydalanish 

orqali olinadigan qayta tiklanadigan energiyadir. Neft, tabiiy gaz, ko‘mir va uran rudasi 

kabi qazib olinadigan yoqilg‘idan farqli o‘laroq, bu energiya manbalari tugamaydi, 

shuning uchun ular qayta tiklanadigan, deb ataladi. Birgina 2019-yilning o‘zida butun 

dunyo bo‘ylab umumiy quvvati 200 GVt bo‘lgan qayta tiklanadigan energiya 

manbalari (TEM) ob’yektlari o‘rnatildi. 

Muqobil energiya manbalarining turlari 

1. Quyosh energiyasi 

Quyosh Yerdagi asosiy energiya manbayi hisoblanadi, chunki har yili 

sayyoramizga taxminan 173 PVt (yoki 173 million GVt) quyosh energiyasi tushadi, bu 

esa global energiyaga bo‘lgan ehtiyojdan 10 ming baravar ko‘proqdir. Uyingizda yoki 

ochiq joylarda fotovoltaik modullar quyosh nurini kremniy yordamida elektr 

energiyasiga aylantiradi. Quyosh kollektorlari isitish va issiq suv ishlab chiqarish 

uchun ham foydalaniladi. 

2. Shamol energiyasi 

Shamoldan harakatlantiruvchi kuch sifatida foydalanish qadimgi an’anadir. 

Shamol tegirmonlari uchun maydalash, arra tegirmon, nasos yoki suv ko‘tarish 

stansiyasi sifatida ishlatilgan. Zamonaviy shamol turbinalari shamol energiyasidan 

elektr energiyasini ishlab chiqaradi. Birinchidan, ular shamolning kinetik energiyasini 

rotorning mexanik energiyasiga, keyin esa elektr energiyasiga aylantiradilar. 

3. Suv energiyasi 

Qadimgi Misr va Rim imperiyasida ham suv energiyasi ishlaydigan mashinalarni, 

shu jumladan tegirmonlarni boshqarish uchun ishlatilgan. O‘rta asrlarda Yevropada 

arra va sellyuloza-qog‘oz zavodlarida suv tegirmonlari ishlatilgan. XIX asrning 

oxiridan boshlab suv energiyasi elektr energiyasini ishlab chiqarish uchun faol 

foydalanila boshlandi. 

4. Geotermal energiya 

Geotermal energiya elektr energiyasini ishlab chiqarish uchun yer issiqligidan 

foydalanadi. Tuproqning harorati Yerning yuqori qatlamlarini va yerosti suv 

omborlarini isitish imkonini beradi. Ular tuproqning geotermal energiyasini kichik 

quduqlar yordamida qazib oladi – bu katta investisiyalarni talab qilmaydi, ayniqsa, 

issiq buloqlar yer qobig‘ining yuzasiga yaqin joylashgan hududlarda samarali. 

Muqobil energiya manbalarining jamiyatimizga ahamiyati 

Prezident Shavkat Mirziyoyev 27-avgust kuni energiya tejamkorligini ta’minlash, 

muqobil quvvatlardan foydalanishni kengaytirish masalalari muhokamasi bo‘yicha 

yig‘ilish o’tkazadi.  

Shundan so‘ng, Farg‘ona politexnika instituti olimlari tomonidan Farg‘ona 

tumanidagi elektr iste’moli o‘rganildi. Misol uchun, 4,6 ming xonadon va 233 ta 

tadbirkorga xizmat qiladigan “Log‘on” podstansiyasidagi yillik yo‘qotish 5 million 

kilovatt/soatni tashkil qiladi. Bu – tabiiy yo‘qotish uchun belgilangan me’yordan 1,5 

baravar ko‘p. 

Hisob-kitoblarga ko‘ra, mazkur podstansiyadan elektr oladigan 113 ta 

transformatordagi yuklamani teng taqsimlash orqali 765 ming kilovatt/soat 

yo‘qotishning oldini olish mumkin. Eng muhimi, bunga xarajat talab qilinmaydi. 

Tuman elektr korxonasida boshqaruv to‘g‘ri yo‘lga qo‘yilsa bo‘ldi. 

Bu yil aholiga 182 megavatt, tadbirkorlarga 791 megavatt quvvatli muqobil 

energiya uskunalari o‘rnatish rejalashtirilgan. Lekin ayrim viloyatlarda bu boradagi 

ishlar sust ekani ko‘rsatib o‘tildi. Tegishli mutasaddilar qat’iy ogohlantirildi. 

“Muqobil energiya manbalarini o‘rnatish bu – davlat siyosati”, dedi prezident. 

